Տեղեկանք-հիմնավորում
Իրավական ակտի հիմնավորումը

Սույն որոշման նախագիծը մշակվել է` պայմանավորված այն հանգամանքով, որ  «Ֆիզիկական անձանց բանկային ավանդների հատուցումը երաշխավորելու մասին» ՀՀ օրենքի 19-րդ հոդվածի 2-րդ մասի համաձայն` Ավանդների հատուցումը երաշխավորող հիմնադրամի հոգաբարձուների խորհրդի երկու անդամներին նշանակում է ՀՀ կառավարությունը: 

Ընթացիկ իրավիճակը և խնդիրները
Հայաստանի Հանրապետության կառավարության 2014 թվականի հոկտեմբերի 2-ի N 1087-Ա որոշմամբ Ավանդների հատուցումը երաշխավորող հիմնադրամի հոգաբարձուների խորհրդում ՀՀ կառավարության կողմից նշանակվել էին ՀՀ ֆինանսների նախարարի առաջին տեղակալ Պ. Սաֆարյանը և ՀՀ ֆինանսների նախարարի տեղակալ Ս. Կարայանը: Հայաստանի Հանրապետության ֆինան​ս​նե​րի նախարարի առաջին տեղակալ Պ. Սաֆարյանը Հայաստանի Հանրապետության վարչապետի 2016թ. հոկտեմբերի 11-ի թիվ 933-Ա որոշմամբ ազատվել է Հայաստանի Հանրապետության ֆինանսների նախարարի առաջին տեղա​կալի պաշտոնից, իսկ Ս. Կարայանը ՀՀ նախագահի 2016թ. սեպտեմբերի 17-ի թիվ ՆՀ-1055-Ա հրամանագրով նշանակվել է Հայաստանի Հանրապետու​թյան էկոնոմիկայի նախարար: 
Տվյալ բնագավառում իրականացվող քաղաքականությունը
Ֆիզիկական անձանց բանկային ավանդների հատուցման երաշխավորման գործընթացի արդյունավետ իրականացում:
Կարգավորման նպատակը և բնույթը 
 Ապահովել Ավանդների հատուցումը երաշխավորող հիմնադրամի հոգաբարձուների խորհրդի աշխատանքներին ՀՀ կառավարության ներկայացուցիչների մասնակցությունը:
Նախագծի մշակման գործընթացում ներգրավված ինստիտուտները և անձինք
Նախագիծը մշակվել է ՀՀ ֆինանսների նախարարության աշխատակազմի ֆինանսական շուկայի վերլուծության և զարգացման բաժնի կողմից: 

Ակնկալվող արդյունքը 

 Նախագծի ընդունման արդյունքում կկարգավորվեն Ավանդների հատուցումը երաշխավորող հիմնադրամի հոգաբարձուների խորհրդի աշխատանքները:

